
GJYKATA SUPREME E KOSOVES, né kolegjin e pérbéré nga gjyqtarét Rrustem Thaqi,
kryetar i kolegjit, Muhamet Rexha dhe Nenad Lazic, anétar té kolegjit, né ¢éshtjen juridike -
kontestimore té paditésit: A. Xh., nga Prishtina, rr. ..., té cilin e pérfagéson Anton Ukaj avokat
né P., sipas autorizimit, kundér té paditurés: Posta dhe Telekomi Kosovés, sh.a., me seli né
Prishtiné, pér shkak té kompensimit té diferencés sé pagés, duke vendosur lidhur me revizionin
e té paditurés té paraqitur kundér aktgjykimit té Gjykatés sé Apelit té Kosovés Ac.nr.5148/2020,
té datés 06.06.2023, né seancén e kolegjit té mbajtur mé daté 10.06.2024 mori kété:

AKTGYKIM

Refuzohet i pabazuar revizioni i té paditurés: Posta dhe Telekomi Kosovés, sh.a., me seli né
Prishtiné, i paragitur kundér aktgjykimit té Gjykatés sé Apelit t&¢ Kosovés Ac.nr.5148/2020, té
datés 06.06.2023.

Arsyetim

Me aktgjykimin e Gjykatés Themelore né Prishtiné - Departamenti i Pérgjithshém,
C.nr.3413/2018, té datés 05.03.2020, éshté vendosur: I. Aprovohet né térési si e bazuar
kérkesépadia e paditésit A. Xh. nga P., anulohen si i kundérligjshém vendimi pér risistemimin e
punétorit, i té paditurés Posta dhe Telekomunikacioni i Kosovés nr.... i datés 28.06.2010, né
pikén 111, té tij sa i pérket gradés 1, dhe vendimin mbi caktimin e lartésisé sé té ardhurave mr....
té datés 07.03.2012, né pikén I, sa i pérket gradés 4. Il. Detyrohet e paditura Posta dhe
Telekomunikacioni i Kosovés né Prishting, qé paditésit t'ia paguaj: Ndryshimin e pagés né mes
té gradés 1 dhe 5, pér cdo muaj duke filluar nga data 01.07.2010 e deri mé daté 31.12.2011 dhe
até né emér t€ bruto pagés shumén prej 4,127.53 €, né emér t€ kontributit pensional né Trustin

Pensional té Kosovés shumén prej 202.60 €, né emér té tatimit t&€ mbajtur né burim né dobi té
Buxhetit t&€ Kosovés shumén prej 384.94 €, ndérsa lart€sia e pagés neto né shumé prej 3,464.44
€. Ndryshimin e pagés n€ mes té gradés 4 dhe 5 prej datés 01.01.2012 deri mé daté 15.09.2012
né emér t€ bruto pagés shumén prej 645.40 €, kontribut pensional shumén prej 32.27 €, tatim né
pagé shumén prej 61.31 €, ndérsa neto paga né shumé prej 551.82 €, t& gjitha kéto me kamaté
ligjore né lartési ashtu si¢: paguajné bankat pér mjete té deponuara mbi njé vit pa destinim té
vecanté, nga dita e marrjes sé aktgjykimit mé daté 05.03.2020, e deri né pagesén definitive, té
gjitha né afat prej 7 ditésh, nga dita e plotfugishmérisé sé kétij aktgjykimi e nén kércénim té
pérmbarimit me dhuné. Ill. Detyrohet e paditura Posta dhe Telekomunikacioni i Kosovés né
Prishtiné, qé paditésit t’ia kompensoj shpenzimet e procedurés kontestimore né€ shumé té
pérgjithshme prej 540 €.

Me aktgjykimin e Gjykatés sé Apelit t¢ Kosovés Ac.nr.5148/2020, té datés 06.06.2023, éshté
vendosur qé té: Refuzohet e pathemelté ankesa e té paditurés Telekomi Kosovés sh.a.,(ish Posta
dhe Telekomunikacioni) me seli né Prishting, ndérsa aktgjykimi i Gjykatés Themelore né
Prishtiné - Departamenti i Pérgjithshém, C.nr.3413/18, i datés 05.03.2020, vértetohet.

Kundér aktgjykimit té Gjykatés sé Apelit, né afat ligjor ka paraqgitur revizion e paditura, pér
shkak té shkeljeve té dispozitave té procedurés kontestimore dhe zbatimit té gabuar té sé drejtés
materiale, me propozim qgé té aprovohet i bazuar revizioni i té paditurés, té ndryshohen
aktgjykimi i Gjykatés sé Apelit, Ac.nr.5148/2020, i datés 06.06.2023, dhe ai i Gjykatés
Themelore né Prishtiné - Departamenti i Pérgjithshém, C.nr.3413/18, i datés 05.03.2020, ashtu
qé padia dhe kérkesépadia e paditésit té refuzohet né térési si e pabazuar, ose ¢éshtja té kthehet
dhe rivendosje.

Pérgjigje né revizionin e té paditurés ka paraqgitur paditési, me propozim qé revizioni i té
paditurés té refuzohet né térési si i pabazuar.

Gjykata Supreme e Kosovés, né procedurén e vendosjes sipas revizionit né kuptim té dispozitave
té Ligjit pér Procedurén Kontestimore (LPK) nga neni 211, 212 dhe 215 gjeti se:

Revizioni i té paditurés éshté i pabazuar.

Nga shkresat e léndés rezulton se e ndjera S. Xh. ish bashkéshortja e paditésit, mé daté
25.11.2014, né gjykatén e shkallés sé paré, ka paragitur padi kundér té paditurés, pér
kompensimin e diferencés sé pagés, duke kérkuar mé saktésisht si né kérkesépadi, té precizuar
né seancén e datés 19.02.2020.

Gjykata e shkallés sé paré, duke vendosur sipas padisé se paditésit kundér té paditurés, pas
vlerésimit dhe administrimit té provave, pas mbajtjes sé seancés pér shqyrtim kryesor ka nxjerr
aktgjykimin e atakuar C.nr.3413/2018, té datés 05.03.2020, me té cilin e ka aprovuar né térési
kérkesépadiné e paditésit duke vendosur mé decidivisht si né dispozitiv té aktgjykimit.

Né arsyetim té aktgjykimit gjykata e shkallés sé paré, ka theksuar se: me qéllim té vértetimit té
ploté té gjendjes faktike, sipas propozimit té paléve ka zhvilluar procedurén dhe ka administruar
kéto prova: vendimi nr.... té datés 28.06.2010, ankesén e datés ..., vendimin ... t& datés
27.02.2012, aktvendimin nr. ... té datés 07.03.2012, vendimin ... té datés 19.10.2012,

aktvendimin nr.... té datés 09.11.2012, ankesén e datés 16.09.2014, aktvendimin LRP.nr.... té
datés 26.11.2015, mbi trashégimin, certifikatén e martesés té datés..., ekspertizén financiare té
datés 09.12.2019 dhe plotésimin e saj té datés 24.02.2020.

Ka shtuar se pasi qé gjykata vértetoi kété gjendje faktike, gjeti se kérkesépadia e paditésit &shté
e bazuar, sepse tani e ndjera S. Xh. dhe e paditura raportin e tyre kontraktual punédhénés -
punémarrés e kané té rregulluar me kontraté, duke pércaktuar té drejta dhe detyrime reciproke
né mes tyre. Gjithashtu edhe vendimet té cilat jané nxjerré nga punédhénési konsiderohen pjesé
pérbérése té kontratés dhe si té tilla duhet t& implementohen. Eshté rregull i pérgjithshém dhe
parim i sé drejtés, se palét me vullnetin e tyre té liré e t& shprehur mund té krijojné raportin
juridik gjegjésisht marrédhénien juridike, por po ashtu me kété vullnet mund té ndryshojné
marrédhénien juridike. Késhtu gjykata vleréson se vendimi nr. ... i datés 28.06.2010, mbi
risistemimin e punétorit, ka qené shprehje e vullnetit e té dy paléve, megé me té e ndjera éshté
caktuar né vendin e punés punétore sporteli né njésiné Vala, mirépo té njéjtés, né pikén I11-té, i
ka takuar e drejta sa i pérket kompensimit né té ardhura mujore, pér arsye se e njéjta ka kryer
detyrat e punés, pér periudhén kontestuese ... e deri mé ..., si ..., edhe pas késaj periudhe me
vendimin nr.... té datés 07.03.2012, kur i jané caktuar té ardhurat né lartési té gradés 4, nga data
01.02.2012 e deri mé daté 15.11.2012, kurse me vendimin nr. ... té datés 09.11.2012, i caktohen
té ardhurat né lartési té gradés 5, ashtu si¢ ka gené dashté ti caktohet qysh né fillim. Né rastin
konkret gjykata vleréson se vendimi nr. ... i datés 28.06.2010 dhe vendimi nr.... i datés
07.03.2012, i té paditurés kané cenuar té drejtén e tani té ndjerés S. Xh., né realizimin e pagés
mujore sipas gradés 5, andaj i anuloi si né dispozitivin I, té kétij aktgjykimi, sa i pérket nenit Ill,
té vendimit pérkatésisht gradés 1 dhe 4, si té kundérligjshém. Gjykata e ka aprovuar padiné e
paditésit A. Xh., duke u mbéshtetur né aktvendimi LRP.nr.. té datés 26.11.2015, mbi trashégimin
té pérpiluar te N. I. A, nga i cili gjykata ka vértetuar se paditési A. Xh., éshté shpallé
trashégimtaré né téré masén trashégimore té mbetur pas vdekjes sé trashégimlénéses S. Xh., e
nga certifikata e martesés me numeér ..., léshuar mé daté 23.06.2015, éshté vértetuar se paditési
dhe ish bashkéshortja e tij e ndjera S. Xh. kishin lidhur kuroré mé daté ... prané Zyrés sé Gjendjes
Civile né Prishtiné.

Pér té pércaktuar lartésiné e diferencés sé pagave dhe trustit pér periudhén kontestuese sipas
propozimit té palés paditése gjykata ka caktuar ekspertin financiar. Eksperti financiar gjygésor
M. M., né ekspertizén financiare té datés 09.12.2019 dhe né plotésimin e saj té datés 05.03.2020,
ka konstatuar se llogaria e diferencés sé pagave té paditésit nga data 01.07.2010 e deri mé
31.12.2011, si diferenca e pagés bruto né mes gradés 1 dhe 5 pér ¢cdo muaj éshté né shumé prej
4,127.53 €, né emér té kontributit pensional né Trustin Pensional t& Kosovés shuma prej 202.60
€, n€ emér t€ tatimit t&€ mbajtur n€ burim né dobi t€ Buxhetit t&€ Kosovés shuma prej 384.94 €,
ndérsa larté€sia e pagés neto né shumé prej 3,464,44 €. Ndérsa pér periudhén kontestuese prej
datés 01.01.2012 deri mé daté 15.09.2012, sipas llogarisé, S. Xh. kishte me realizuar paga bruto
né shumé prej 645.40 €, kontribut pensional shuma prej 32.27 €, tatim n€ pagé€ shuma prej 61.31
€, ndérsa neto paga né shumé prej 551.82 €. Nga administrimi i ekspertizés financiare, né cilésiné
e provés materiale, gjykata ka gjetur se té ndjerés S. Xh., sikur me vendimet kontestuese né pikén
I11, té tyre, té i ishte caktuar grada 5 dhe jo grada 1 si¢ ishte pércaktuar pér periudhén kontestuese
prej 01.07.2010 e deri mé daté 31.12.2011, dhe sikur me aktvendimin tjetér pér caktimin e té
ardhurave ti caktohej grada 5 dhe jo 4, e njéjta do té realizonte diferencén e té ardhura personale

ashtu si¢ éshté cekur né pikén Il, té dispozitivit té aktgjykimit. Gjykata ekspertizén financiare e
ka vlerésuar si profesionale, té argumentuar mirg, té njéjtén e ka pranuar né térési si té besueshme
dhe ia ka falur besimin pér arsye se eksperti financiar ka béré llogaritjen e diferencés sé pagave
dhe trustit té papaguar né ményré té sakté pér periudhén kontestuese. Eksperti né mendimin e tij
profesional né formé té shkruar dhe tabelore ka sgaruar periudhén kohore pér diferencén e
pagave té papaguara, pagén neto, pagén bruto, kontributin pensional té gjitha kéto pér secilin
muaj ve¢ e ve¢ dhe shumén e térésishme, duke marré pér bazé té gjitha provat qé gjenden né
shkresat e 1éndés. Ndérsa sa i pérket asaj se pse ekspertja nuk e ka llogaritur diferencén e pagave
ashtu si¢ e ka obliguar gjykata pér periudhén kontestues nga data 28.06.2010 deri mé daté
01.02.2012, e njéjta ka sgaruar pér gjykatén dhe palét se llogaritjen e késaj periudhe e ka béré né
bazé té provave té cilat i ka ofruar e paditura, ku shihet se nga pasqyra e pagave pér periudhén
nga data 01.07.2010 deri mé daté 31.12.2011, éshté paguar me gradén 1, ndérsa nga data
01.01.2012, sipas provave nga e paditura, shihet se ka realizuar té ardhura sipas gradés 4, e deri
mé daté 15.09.2012, ndérsa qé sipas vérejtjes té paditurés éshté pérmirésuar diferenca né total
prej 35.24 €.

Ndérsa sa i pérket pretendimeve té autorizuarés sé paditurés se paditésja e ka parashtruar padiné
né gjykaté pas afatit ligjor nuk géndrojné, pasi gé gjykata né bazé té provave té administruara ka
gjetur se paditésja e ndjera S. Xh. e ka parashtruar padiné né gjykaté brenda afatit ligjor té
paraparé ne nenin 87 té Ligjit té Punés, duke gené se e njéjta me kohé ka parashtruar ankesé te e
paditura, Komisioni i Ankesave i PTK-sé, me vendimin nr. ... té datés 27.02.2012, e ka aprovuar
né térési ankesén e S. Xh., e paditura e ka ndal parashkrimin e kérkesés e me kété edhe té padisé
té saj, prandaj nga kjo bazé dhe né mbéshtetje té nenit 55 té Ligjit té Punés, gjykata vendosi gé
kérkesépadiné e paditéses ta aprovoj si té bazuar.

Pér ményrén e vendosjes si né dispozitiv té aktgjykimit té atakuar, gjykata e shkallés sé parg, i
éshté referuar nenit, 55, 87 té Ligjit té Punés, nenit 4, 5, 7 8 dhe 10 té Ligjit pér Procedurén
Kontestimore. Vendimin pér kamatén e ka mbéshtetur né nenin 186, lidhur me nenin 277 té
LMD-sé, (1978).Vendimin lidhur me shpenzimet e procedurés e ka mbéshtetur né nenin 449 dhe
452 té LPK-sé.

Kundér aktgjykimit té gjykatés sé shkallés sé paré, e paditura ka paragitur ankesé, ndérsa gjykata
e shkallés sé dyté me aktgjykimin e saj Ac.nr.5148/2020, té datés 06.06.2023, ka vendosur gé té
refuzoj ankesén e palés sé paditur, ndérsa aktgjykimin e gjykatés sé shkallés sé paré, e ka
vértetuar, duke vendosur mé decidivisht si né dispozitiv té aktgjykimit.

Gjykata e Apelit né arsyetim té aktgjykimit ndér té tjera ka theksuar se: si gjykaté e shkallés sé
dyté, duke vlerésuar ligjshmériné e aktgjykimit té gjykatés sé shkallés sé paré né kuadér té
shkageve ankimore té theksuara nga e paditura, vleréson se pérfundimi logjik dhe géndrimi
juridik i gjykatés sé shkallés sé paré éshté i drejté dhe i bazuar né ligj té pranuara, paditésit
trashégimtaré i té ndjerés S. Xh. dhe se baza juridike e késaj kérkese té paditésit nuk mund té
vihet né dyshim me pretendimet ankimore té té paditurés, ku gjendja faktike éshté vértetuar né
ményré té ploté dhe té drejté, dhe drejté éshté zbatuar edhe e drejta materiale. Nuk géndrojné
pretendimet ankimore pér shkeljet e dispozitave té procedurés kontestimore nga neni 182
paragrafi 2 pika n) dhe i) e LPK-s&, pasi gé dispozitivi i aktgjykimit éshté mjaft i garté dhe né
pérputhje té ploté me arsyet e aktgjykimit. Arsyetimi i aktgjykimit pérmban arsye té mjaftueshme

pér faktet vendimtare té céshtjes, pér provat e administruar né lidhje me vértetimin e fakteve dhe
pér vlerésimin e gjykatés né lidhje me ményrén se si i ka vértetuar faktet, si dhe gjykata e shkallés
sé paré ka mbajtur seancén pérgatitore si dhe até kryesore ku paléve i éshté dhéné e drejta pér
shqyrtimin e ¢éshtjes né gjykaté, andaj té njéjtat né kété drejtim u refuzuan si té pabazuara.

Gjykata Supreme e Kosovés, duke u nisur nga njé gjendje e tillé e ¢éshtjes e pranon si té drejté
dhe té ligjshém géndrimin e gjykatés sé shkallés sé paré dhe té dyté, pasi gé aktgjykimet nuk
jané té pérfshira né shkelje thelbésore té dispozitave té procedurés kontestimore dhe as né zbatim
té gabuar té sé drejtés materiale, pér té cilat Gjykata Supreme e Kosovés, né kuptim té nenit 215
té LPK-sé, kujdeset sipas detyrés zyrtare.

Pretendimet e paragitura né revizion se aktgjykimet e instancave me té uléta jané té pérfshira né
shkelje thelbésore té dispozitave té procedurés kontestimore nga neni 182 paragrafi 2, pika n) e
LPK-sé, sipas vlerésimit té Gjykatés Supreme té Kosovés nuk jané té bazuara. Pretendimi se
aktgjykimi i gjykatés sé shkallés sé paré éshté i pérfshiré né shkelje thelbésore té dispozitave té
procedurés kontestimore, pér shkak se dispozitivi &shté kundérthénés me vetveten dhe me arsyet
e dhéna né té éshté pretendim i pabazuar, pér shkak se aktgjykimi né strukturé dhe pérmbajtje
éshté né pérputhje me nenin 160 té LPK-sé, pér arsye se dispozitivi &shté i hartuar né ményré té
rregullt, dhe si i tillé i plotéson kushtet e titullit pérmbarimor dhe i pérshtatshém pér pérmbarim,
ndérsa arsyetimi i aktgjykimit éshté né pérputhje té ploté me ményrén e vendosjes. Gjykata ka
arsyetuar té gjitha faktet vendimtare, ményrén e vértetimit té fakteve, ményrén e vlerésimit dhe
¢cmuarjes sé provave nga ka rezultuar se gjendja faktike e konstatuar dhe e kualifikuar né
pérputhje me té drejtén materiale ka pércaktuar pasojén juridike mé decidivisht si né dispozitivin
e aktgjykimit té shkallés sé paré. Gjykata ka dhéné arsye bindése pér faktet thelbésore té€ marra
né vlerésim, pér ményrén e vértetimit té fakteve thelbésore gé né kété rast jané konstatuar me
ané té provave té administruara gjaté shqyrtimit kryesoré né shkallé té paré.

Pér shkakun e njéjté nuk géndrojné as pretendimet né raport me aktgjykimin e gjykatés sé
shkallés sé dyté, sepse gjykata e shkallés sé dyté ka vlerésuar té gjitha pretendimet ankimore dhe
ka arsyetuar vendimin e saj sipas pretendimeve dhe bazave pér té cilat edhe sipas detyrés zyrtare
ekzaminohet aktgjykimi. Gjykata e shkallé sé dyté ka dhéné arsyetim pér té gjitha pretendimet
ankimore duke i vlerésuar né pajtim me dispozita ligjore, por ka gjetur me té drejté se
pretendimet ankimore jané té pabazuara.

Gjykata Supreme e Kosovés, e ka pranuar géndrimin e gjykatave té instancave mé té uléta edhe
pér zbatimin e té drejtés materiale, duke vlerésuar se né pérputhje me gjendjen faktike té provuar
e drejta materiale éshté zbatuar né ményré té drejté dhe té ligjshme, pér arsye se:

Me nenin 10 paragrafi 1 té Ligjit t€ Punés, pércaktohet se: “ Kontrata e punés lidhet né formé té
shkruar dhe nénshkruhet nga punédhénési dhe i punésuari. Kontrata pérfshiné elementet e
pércaktuara sipas neni 11 t& kétij ligji ”, me neni 10 paragrafi 2, pika 2.1 té kétij ligji, pércaktohet
se: “ Kontrata ¢ punés mundé t€ lidhet pér njé periudhé t€ pa caktuar ”, me nenin 10 paragrafi 3
té¢ kétij ligji pércaktohet se: “ Kontrata e punés q€ nuk pérmban kurrfaré holl€sish pér
kohézgjatjen e vet, duhet t& konsiderohet si kontraté né periudhé té pacaktuar ”, me nenin 10
paragrafi 5 té kétij ligji, pércaktohet se: “ Kontrata pér njé periudhé té caktuar gé ripértérihet né
ményré té garté ose té vetékuptueshme pér njé periudhé té punésimit mé té gjaté se 10 (dhjeté)
vite, konsiderohet si kontraté pér nj€ periudhé té€ pacaktuar kohore .

Me nenin 11 t€ Ligjit t€ Punés pércaktohet se: “ Cfaré duhet t€ pérmbaj kontrata e punés ”, ndérsa
me nenin 11 paragrafi 1 pika 1.8 pércaktohet se: “ Lartésiné e pagés bazé, si dhe ndonjé shtesé
ose t€ ardhur tjetér ”, me nenin 55 paragrafi 2 t€ kétij ligji, pércaktohet se: ““ T¢€ drejtén pér pagé,
pagén shtesé, kompensimin né pagé dhe té ardhurat e tjera, i punésuari i realizon sipas
marréveshjes sé arritur me punédhénésin pér punén e kryer dhe kohen e kaluar né puné, té
pércaktuar me kontratén e punés ”, ndérsa me nenin 56 t&€ kétij ligji, jané pércaktuar té drejtat
né pagese shtesé té punétorit né pajtim mé kété ligj, kontratén kolektive dhe kontratén e punés.

Me vendimin e Komisionit té Ankesave té paditurés Nr. ... té datés 27.02.2012, éshté aprovuar
ankesa e paditéses dhe éshté obliguar e paditura qé paditéses t’ia paguaj pagén, konform gradés
sé pércaktuar pér kété pozité si punétore sporteli né njésiné Vala.

Nga interpretimi i kétyre dispozitave ligjore Gjykata Supreme e Kosoveés, e ka pranuar géndrimin
e gjykatave té instancave mé té uléta edhe pér zbatimin e té drejtés materiale dhe se e paditura
ka pér detyrim gé paditésit ti b&jé kompensimin e diferencés sé pagés né shumat e gjykuara si né
dispozitiv té aktgjykimit té shkallés sé paré, sepse sipas vendimit Nr. ... té datés 27.02.2012, té
nxjerr nga Komisioni i Ankesave, éshté pércaktuar se e paditura éshté e obliguar gé tani té
ndjerén S. Xh. ta kompensojé sipas gradés sé paraparé pér kété pozité.

Gjykata Supreme vleréson se nga shkresat e 1éndés vértetohet fakti se e ndjera ish bashkéshortja
e tani paditésit sipas vendimit nr. ... té€ datés 28.06.2010, mbi risistemimin e punétorit, éshté
caktuar né vendin e punés punétore sporteli né njésiné Vala, i cili vend i punés paguhet me gradén
5, ndérsa e njéjta éshté paguar me gradén 1, pér periudhén nga 01.07.2010 e deri mé daté
31.12.2011, ndérsa me gradén 4 pér periudhén 01.01.2012 deri mé daté 15.09.2012, andaj duke
pas parasysh faktin se éshté provuar se njéjta ka punuar né pozitén qé parashihet grada 5 me
pélgimin e té paditurés, gjykata vleréson se sipas vendimit mbi risistemimin e té paditurés, e
paditura éshté e obliguar ti paguaj paditéses diferencén e pagés pér punén e kryer.

Né raport me pretendimet e té paditurés né revizion lidhur me Qéndrimin Ndérministror pér
Ndérmarrjet Publike, kjo gjykaté vleréson se kérkesa e Ministrisé sé Zhvillimit Ekonomik
drejtuar kryetarit t€ Bordit té drejtoréve té paditurés, sipas té cilés rekomandohet gé niveli i
pérgjithshém i shpenzimeve pér personelin né raport me té hyrat e pérgjithshme té paditurés pér
vitin 2012, duhet té jeté jo mé shumé se 20%, nuk mund té jeté bazé pér uljen e pagés, pasi gé
né rekomandimin e Ministrisé, nuk jané precizuar se cilat shpenzime operative, e as gé theksohet
ulja e pagave, prandaj e paditura éshté dashur ta paragiste njé plan té detajizuar operativ lidhur
me uljen e shpenzimeve, duke i precizuar ato, por njé prové e tillé nga ana e té paditurés nuk
éshté paraqitur, pér cfaré arsye pretendimet e té paditurés jané té pabazuara. Né kété rast nuk ka
prova se e paditura ka béré ndérhyrjen né aktet normative té saja lidhur me zvogélimin e gradave,
prandaj nuk mund té béhet kjo me njé vendim té drejtorit menaxhues.

Megenése e paditura me asnjé prové té vetme, nuk e ka argumentuar se ka pérmbushur detyrimin
e saj dhe duke u bazuar né kété gjendje faktike edhe kjo gjykaté erdhi né pérfundim se ekziston
detyrimi juridik - civil, ndaj paditésit pér kompensimin e diferencés sé pagés né mes gradés 1
dhe 5, pér periudhén nga 01.07.2010 e deri mé daté 31.12.2011, ndérsa né mes gradés 4 dhe 5,
pér periudhén 01.01.2012 deri mé daté 15.09.2012, né shumén si né dispozitiv té aktgjykimit té
gjykatés sé shkallés sé paré dhe gjen mbéshtetje edhe né nenin 262 paragraf 1, té Ligjit mbi
Marrédhéniet e Detyrimeve, i cili pércakton se: “ Kreditori né marrédhéniet e detyrimeve, éshté

| autorizuar gé prej debitorit té kérkoj pérmbushjen e detyrimit, ndérsa debitori ka pér detyré té
pé€rmbush detyrimin me ndérgjegje dhe né térési sikur éshté pérmbajtja e tij , dhe si rezultat 1
késaj megenése e paditura nuk e ka pérmbushur detyrimin, e njejta ka hyré né raport té
detyrimeve me té ndjerén S. Xh., pérkatésisht tani paditésin si trashégimtar i saj, né té cilin raport
paditési e ka cilésiné e kreditorit kurse e paditura e ka cilésiné e debitorit.

Pretendimet pér gjendjen faktike té paragitur né revizion nga e paditura nuk jané vlerésuar pasi
qé sipas nenit 214 paragrafi 2, té LPK-sé, pércaktohet se: “ Revizioni nuk mund té paraqitet pér
shkak té konstatimit t€ gabuar apo jo té ploté t€ gjendjes faktike ™.

Gjykata Supreme me rastin e vendosjes sipas kétij aktgjykimi, ka vlerésuar té gjitha pretendimet
sipas revizionit té paragitur, mirépo ka gjetur se jané té pabazuara dhe pa ndonjé ndikim pér
vendosje ndryshe, pér ¢ka edhe ka vendosur kjo gjykaté me ané té kétij aktgjykimi.

Nga arsyet e paragitura mé larté dhe né pajtim me nenin 222 té LPK-s&, u vendos si né dispozitiv
té kétij aktgjykimi.

GJYKATA SUPREME E KOSOVES NE PRISHTINE
Rev.nr.163/24, daté 10.06.2024

Kryetar i kolegjit
Rrustem Thaqi

